
1 Dewiswch a chopïwch un gair o’r sgwrs rhwng Huw a’i fam sy’n 
dangos ei bod yn bwrw glaw yn drwm. 

3 Ticiwch cywir neu anghywir am y brawddegau isod:

Doedd dim angen i Huw gael 
brecwast.

Bag Super-Dry oedd ganddo i ddal 
ei lyfrau ysgol.

Roedd ei fam-gu eisiau bara ffres.

Y bechgyn drwg oedd yn eistedd 
ar lawr uchaf y bws.

Gwlychodd Huw wrth gerdded am 
y bws.

Cywir        Anghywir

2 Edrychwch ar y testun yn y bocs a thanlinellwch yr ymadrodd sy’n 
dangos bod pawb mewn panig ar y bws a bod dim trefn o gwbl:

Breciodd y dreifar yn sydyn a chafodd y plant eu taflu 
tuag at y tu blaen. Saethodd Huw fel bwled o’r sedd gefn 
ar hyd y llwybr. Roedd hi’n draed moch ar y bws. Roedd 
y plant yn sgrechian, yn crio ac yn gweiddi. Ond roedd 
Huw yn ddistaw gan ei fod wedi taro’i ben.

Beth rydych chi’n ei wybod am Huw? 6

Tynnwch 4 llinell i greu ffeithiau cywir yn ôl y stori.4

yn hapus dros ben 

yn ansicr

yn drist

mewn tymer gwael

Ei ddiddordeb yw gwylio ffilmiau.

Jac yw ei ffrind pennaf.

Mae’n mynd i’r gwely’n gynnar. 

Dydy e ddim yn dilyn y rheolau ar y bws.

Mae Huw yn ‘swot’ yn yr ysgol.

Sut roedd mam Huw yn teimlo am agwedd Huw? 5

Roedd mam Huw 

Roedd mam-gu Huw 

Roedd y gyrrwr 

Roedd Huw    
 

angen ffafr.

yn gweiddi arno.

yn ysmygu ar y bws.

wedi gwgu ar Huw.

Rhowch y canlynol yn y drefn gywir;7

Huw yn rhuthro allan o’r tŷ heb frecwast.

Huw yn anwybyddu cais ei fam.

Damwain yn digwydd a Huw a’r plant eraill yn cael niwed.

Hen wraig yn croesi o flaen y bws.

Huw yn bod yn haerllug wrth yrrwr y bws.

Roedd Huw wedi codi’n hwyr. Roedd 
wedi bod yn gwylio fideo tan ddau o’r 
gloch y bore.

“Byt dy frecwast!” meddai ei fam.

“Does dim amser ’da fi,” atebodd Huw.

“Elli di ddim mynd i’r ysgol ar stumog 
wag.”

Ond doedd Huw ddim yn gwrando. 
Roedd wedi rhuthro lan y grisiau i nôl ei 
fag ysgol.

“Huw!” Ei fam yn gweiddi eto. “Elli di fynd 
â’r dorth yma at Mam-gu ar dy ffordd i’r 
ysgol? Fe fydd digon o amser ’da ti i 
redeg i’w thŷ ar ôl i’r bws gyrraedd yr 
ysgol. Fyddi di ddim dwy funud.”

“Beth ŷch chi’n feddwl ydw i? Dw i ddim 
am gario torth ar y bws! Fe gaiff Mam-gu 
gerdded i’r siop i nôl un ei hun.”

“Ond mae’n arllwys y glaw ...,” 
dechreuodd ei fam.

Chlywodd Huw mohoni achos roedd e 
wedi rhoi clep ffyrnig i’r drws ffrynt.

Ochneidiodd mam Huw yn drist cyn 
codi’r ffôn i ddweud wrth Mam-gu na 
allai Huw ddod â thorth iddi. Byddai’n 
rhaid iddi wneud rhyw esgus dros ei 
mab, fel arfer.

Rhedodd trwy’r glaw. Roedd ei wallt yn 
wlyb domen ond doedd dim ots ganddo. 
Roedd y bws wedi cyrraedd ac roedd 
criw o blant yn gwthio i mewn iddo. 
Neidiodd Huw ar y gris fel roedd y bws 
yn symud. Edrychodd y gyrrwr yn gas 
arno.

“Dw i wedi dweud wrthot ti o’r blaen am 
beidio â gwneud hynny,” meddai.

“O! cau dy geg!” atebodd Huw.

“Un gair arall fel ’na eto ac fe fyddi di’n 
cerdded i’r ysgol, ’machgen i,” meddai’r 
gyrrwr.

Gyda’i fag Adidas ar ei ysgwydd, 
gwthiodd Huw i fyny’r grisiau cul. Y 
swots oedd yn eistedd ar lawr gwaelod y 
bws a’r bois go iawn lan llofft. Yno roed-
den nhw’n gallu smygu ar y slei.

Aeth Huw i’w sedd gefn at Jac, ei ffrind 
gorau. Taniodd Huw sigarét ond doedd 
Jac ddim yn smygu.

Roedd stêm ar ffenestri’r bws a doedd 
dim modd i’r plant weld allan. Dyna 
pam na welson nhw mo’r hen wraig yn 
croesi’r stryd o flaen y bws ychydig cyn 
iddynt gyrraedd yr ysgol.

Breciodd y dreifar yn sydyn a chafodd y 
plant eu taflu tuag at y blaen. Saethodd 
Huw fel bwled o’r sedd gefn ar hyd y 
llwybr. Roedd hi’n draed moch ar y bws. 
Roedd y plant yn sgrechian, yn crio ac 
yn gweiddi. Ond roedd Huw yn ddistaw 
gan ei fod wedi taro’i ben.

Welodd Huw mo ddynion yr ambiw-
lans yn rhoi blanced dros wyneb yr hen 
wraig.

“Druan ohoni,” meddai gyrrwr y bws, 
“trueni na fyddai rhywun arall wedi mynd 
i brynu torth iddi yn yr holl law yma. Allai 
hi ddim gweld y bws am ei bod yn cario 
ambarel.” A chiciodd y dorth wlyb i’r ffos.

